
鄭若驊：全力配合屋宇署調查
就涉僭建警覺不足致歉 若涉法律程序不會參與

香港文匯報訊（記者 鄭治祖）有

報章報道，新任律政司司長鄭若驊

的物業涉嫌有僭建物。鄭若驊昨日

會見傳媒時透露，自己在購買該物

業時，有關的懷疑僭建物已經存

在，她並無作出其他結構性的改

動，但就為自己警覺性不足，及事

件引起的不便深表歉意。她已邀請

認可人士檢視，並承諾會全力配合

屋宇署的視察和跟進工作，倘發現

有違規情況會馬上處理。一旦事件

涉及法律程序，她已表明不會參

與，以避免實際或表面上的利益衝

突。

「熱狗」寸爆袁海文
Samuel Lam：袁海文唔係以為以朱寶
生喺所謂「本土派」嘅名聲，真係可以
吸到「熱血」甚至偽毒派嘅票呀？袁海
文好明顯地政治倫理同智慧都欠奉。

Lam Fong Fong：明知佢人格有問題
你都以為執到寶咁，除左（咗）証
（證）明你地（哋）都是一丘之貉，
重（仲）顯示你冇腦！

李世聞：如果「袁海文」諗住搵一個
「熱五仔」就可以挑撥「熱血公民」
一定程度的介入，恭喜，你是成功
的；但搵一隻「過街熱五仔」來為自
己背書，笑咗……

John Tam：點會唔知呀，今時今日留
得喺民主黨嘅點會係蠢，只會係為咗
上位不擇手段個（嗰）啲， 畀你見到
連尹兆堅，逗號（鄺俊宇）呢啲×頭
都上到位，係人都心鴻（雄）喇。

Jessica Shum：一個出賣抗爭者既
（嘅）垃圾去背書一個出賣香港人既
（嘅）政黨，其實佢地（哋）好夾。

Kentus Choy：佢（朱寶生）支持
（黃）毓民，咁毓民係咪支持袁生？

Chi Hong Ch Chan：黃毓民支持朱寶
生，朱寶生支持袁海文，跨越好闊政
治光譜嘅人型蜈蚣。

資料來源：fb留言

整理：香港文匯報記者 羅旦

香港文匯報訊（記者 羅旦）「港獨」分
子神憎鬼厭，「青症雙邪」落馬，「本土
民主前線」發言人黃台仰更走埋佬，但就
唔知點解今年稍後舉行嘅立法會補選，有
唔少人要標榜自己獲得呢班「港獨」分子
嘅「加持」，都咪話唔有趣。近日，有意
參加九龍西補選嘅「瀆誓四丑」姚松炎，
喺街頭掛咗張以藍色為底色嘅宣傳直幡，

就俾人恥笑話係用「本民青」嘅顏色，唔
知想博咩。
「熱狗」前「首領」之妻陳秀慧昨日就喺

fb發帖，帖中上載咗姚松炎張藍色直幡嘅
相，並恥笑道：「爭咩『本民青』endorse-
ments丫（吖），直接落區用『本民青』顏
色咪得囉！」
咁樣講可能真係諗多咗，但成班「熱狗」

就紛紛加入批評姚松炎。「Buzz Lau」爆粗
道：「×，無恥到呢……可能之後走出黎
（嚟）話唔小心用錯左（咗）！」
「Jimmy Wu」則道：「佢會死拗話佢隻

藍係唔同，好似_（人）民力量咁！」
「Luciferr Chan」就借用周星馳電影
《食神》中的名句：「爭咩呀，溝埋一齊
做本泛民青呀（吖）笨！」
「Alan Mo」就質疑道：「平日道貌岸

然，懶係文明先進咁，一到利益所在，就
紛紛露出食人本相。」

就算無政治智慧，都
應該勤啲做功課，咁就
唔會出醜人前啦，但事

實好多從政者就連功課都懶做。好似有意參
選立法會九龍西補選嘅民主黨袁海文，近日
就喺fb上載一段以狂迷台灣「雞扒妹」鄭家
純響朵、前「熱狗」朱寶生支持佢參選嘅短
片，試圖證明佢「大愛無私」，以吸激進派
的選票。不過，「熱狗」就狠批朱寶生曾經
「篤灰」，搞到另一前「熱狗」坐監，已經
得罪晒所有「熱狗」甚至已經同「熱狗」反
咗面嘅人，仲揶揄此舉反映袁海文真係蠢到
痹，完全冇政治智慧。
袁海文前日巧威威咁上載一段短片，片中

話朱寶生撐佢參選，仲慌死人唔知，字幕寫
明佢係前「熱狗」，仲要喺帖度標註埋「前
熱血公民成員」幾個字。片中，朱寶生話自
己中過「美容陷阱」，求助無門，好彩袁海
文無因為佢嘅政治取態而唔幫佢咁話。

自詡支持者跨政治光譜
袁海文自己仲喺帖中老王賣瓜，話自己

處理咗接近400宗涉及「美容陷阱」個
案，其中有啲係來自不同派別嘅人，「呢
點（黨派不同）絕對唔會係我嘅考慮因
素，因為無論你係來自任何政治光譜，只
要你嚟搵我求助就係代表對我嘅信任，我
一定會傾盡全力替你取回公道！」
你用前「熱狗」嚟介紹朱寶生，有冇諗過

「熱狗」感受？冇，因為你只係諗你自己！
「熱狗」主席蟲泰（鄭松泰）就發帖，話朱
寶生當年接受傳媒訪問時「唱衰熱狗」，話
自己前年8月因涉嫌在選舉論壇中襲擊警務
人員而被起訴，但「熱狗」冇支援過佢，又
指朱寶生為求自保，當時向警方篤灰，指證
同案另一人、時為「熱狗」的李政熙。

蟲泰：影響閣下自理
蟲泰繼續講：「本人認為朱寶生出賣同

道人的行為，徹底違反道德，除其人格破
產外，更傷害抗爭運動，於是斷絕一切協
助……朱寶生其人的下場如何，本人並不
關心。此帖旨在向民主黨的候選人說明，
若閣下樂意尋找朱的個人支持，其影響閣
下自理；但閣下處理朱的『支持』而涉及
本黨牌頭，本黨則難免介入是次九西補
選。因此，請不要提及本黨牌頭。」
唔少「熱狗」就恥笑袁海文竟然搵一個

「熱狗」唔妥嘅前「熱狗」嚟宣傳自己嘅
「大愛」，最終只會適得其反，更反映咗
袁海文實在冇咩政治智慧囉！「信人子」
就話：「先不論『朱寶生』其人曰何，但
堂堂『香港『泛民主派』第一大黨』，居
然要用一個『在其黨心目中『聲名狼藉』
之組織前成員』為其參選人背書，老夫亦
不禁啞然失笑……『香港民主黨』，『香
港人』，爾等值得擁有。」
「藍鳳凰」就乘機揶揄一下「狗主」黃

毓民：「黃毓民教徒朱寶生當日上壹傳媒
唱「熱血」唔幫抗爭者，之後黃毓民多次
借幫佢出頭（為名），去鬧「熱血」唔幫
抗爭者，節目又多次讚揚佢係義士……諷

刺嘅係，今日民主黨司庫袁海文用朱寶生
出宣傳片，片入面佢個朵唔係『普羅政治
學苑支持者』或者『黃毓民支持者』，而
係拎住『前熱血公民成員』呢個朵招搖撞
騙。亦即係話，即使黃毓民又義士又攬頭
攬頸巴結，響（嚮）即使投機如朱寶生咁
嘅人心入面，都覺得只要諗起黃毓民，形
象太負面，太趕客唔入屋。」
你民主黨以為執到寶，結果引嚟嘅係關

公災難，睇嚟袁海文應該檢討吓嘞！
■香港文匯報記者 羅旦

圖借「篤灰狗」吸票 乳鴿玩火惹恥笑

姚松炎「本民青」上身引猜疑

■疑為朱寶生「篤」李政熙的口供紙在網
上廣泛流傳。 fb圖片

■袁海文搵咗「熱狗」叛徒朱寶生幫佢造
勢，隨時玩火自焚。 短片截圖

■陳秀慧恥
笑姚松炎掛
藍旗沾「本
民青」光。

fb截圖

■有「熱
狗」寸朱寶
生嫌黃毓民
個名臭，寧
用前「熱
狗」名義撐
袁。

fb圖片

香港文匯報訊（記者 鄭治祖）為爭立
法會補選出線權，反對派鬼打鬼是常識
吧？在「民主動力」昨日舉行的初選論壇
上，有意參選九龍西的「瀆誓四丑」姚松
炎（蟲炎）就被質問他此前被DQ，再參
選或無法過確認書一關。新界東的范國威
（咖喱）則被指抹黑另一參選者、工黨的
郭永健，各方「打到七彩」。

郭永健寸范國威「冇朋友」
「民動」昨日上午先舉行反對派的新界
東初選論壇。郭永健就批評范國威的問政
風格令到自己「冇朋友」，范國威承認自
己有「稜角」，並自詡會視乎議題、政策
和政治大議題，決定如何與建制派、特區
政府以至中央政府「交往」，又質疑郭永
健自稱「本土」，但多年前在報章撰文就
「支持單程證申請不應受審查」。
郭永健否認支持單程證「不設限」，並

批評范國威抹黑正是其「問政風格」：
「其實你的問政風格正正導致你四面楚
歌，『冇朋友囉』，你有沒有檢討過？」
郭永健在向范國威提問時，還質疑特區
政府當年向所有香港居民，包括新來港人
士派發6,000元時，范國威當時簽署聲明
支持；在任立法會議員時，范國威加入了
審議版權修訂條例的法案委員會，但僅4
個月就退出等等。

張秀賢被質疑搶「佔」鋒頭
前學聯常委張秀賢被質疑在擔任「學民
思潮」發言人時，就與黃之鋒「搶鎂光
燈」，社運界亦批評他只喜在媒體前曝
光，甚少落區，即使落區也往往沒有下
文，且少參與群眾活動，教過他的老師亦
都對他的評價不高。他就承認自己過往的
做法「有一些失誤」，但就標榜「佔中三
丑」之一陳健民支持他參選。
九龍西初選論壇同日下午舉行。姚松炎
在被質疑會否過不了確認書一關時聲言，
法庭的判決是指其宣誓格式「不準確」而
非不莊重，故「出事」機會低，又稱政府
一旦對他作出「二度DQ」，會激起「社
會義憤」，反有助「民主派」全取4席云
云。

乳鴿插老馮負面知名度高
不過，最多人針對的，還是民協前立法
會議員馮檢基。袁海文在被質疑到其知名
度不高時，就揶揄自己不及馮檢基有「較
高的負面知名度」，又稱歌手李克勤近日
在音樂頒獎禮上奪得最佳男歌手獎，是
「樂壇馮檢基」。

爭補選露餓相
蟲炎咖喱被噬

鄭若驊現居於屯門大欖海詩別墅4號的3
層獨立屋。有傳媒昨日報道，該物業

有多處與圖則不符之處，包括懷疑僭建的
天台玻璃貯物室、改動地下外牆、花園挖
建水池等。

被揭疑僭建天台屋
特首辦昨日就發表聲明，指鄭若驊已在
前日下午，向行政長官林鄭月娥就其物業
可能有僭建物一事作出報告，並承諾會全
力配合屋宇署的調查，若真有其事，會盡
快改正。行政長官已要求司長盡快作公開
說明，以釋公眾疑慮。
鄭若驊發表聲明：「我昨（前）日（1月
5日）收到屋宇署的通知，要求進入我的物
業進行調查，就此，我已立即委託專業的

認可人士進行檢視，並就是否有懷疑僭建
物的問題，立即向特首報告，我會全力配
合屋宇署的調查，若證實有僭建物，會盡
快改正。就事件引起的不便，本人深表歉
意。」
屋宇署其後發表聲明，指署方於上月底

收到傳媒查詢，指屯門大欖海詩別墅的2、
3、4號屋宇懷疑有僭建情況。該署按一貫
做法作出跟進調查，並於前日派員到該等
屋宇視察。由於未獲屋苑管理人員安排進
入有關處所，按一貫程序，該署前日已於
現場留下通知書，表明會根據《建築物條
例》向法院申請手令進入有關處所，並希
望有關的業主/佔用人提供協助。
屋宇署續指，由於調查工作還未完成，
該署暫時未能確立該等屋宇的狀況，現階

段不宜就個案作出評論。
一般而言，若屋宇有僭建情況，業主需按

法例及屋宇署的要求作出更正，並重申署方
一直按照《建築物條例》及現行的僭建物執
法政策，依法辦事，一視同仁，不偏不倚地
履行執法職責，執法工作不會因為涉事人的
身份而受影響。

指以現狀購屋無作結構改動
鄭若驊其後主動會見傳媒時表示，她在

購買該物業時，有關情況已經存在，其後
並無作出其他結構性的改動。「我現在回
頭看，當時我對這方面的警覺性，我認為
我可以做得更好，這一點我是承認的。因
為這樣令大家帶來不便，我實在感到很抱
歉。」

她續說，在接獲屋宇署的有關通知書
後，已立即邀請認可人士檢視有關問題，
及全力配合屋宇署視察及相關的跟進工
作，並承諾一旦發現有違規情況，她會馬
上根據認可人士和屋宇署的要求盡快處理
好。
一旦是次事件涉及檢控或任何法律程序，

她已通知同事自己不會參與，以防止任何實
際或表面上的利益衝突。

李慧琼：市民對問責官員要求高
民建聯主席李慧琼在回應事件時指出，市

民對於問責官員有非常高期望和要求，出任
問責官員和公職人員都要以身作則、謹慎和
有更高意識，確保自己的事情符合公眾要
求，特別是律政司司長。

鄭 若
驊 在 獲
任 命 為

律政司司長前，為人一直低
調，鮮有向傳媒提及其私人
生活。昨日，鄭若驊在記者
會上交代其物業懷疑有僭建
物時，有記者突然問位於她
物業旁的3號屋亦因有懷疑
僭建物而接受屋宇署調查，
業主、前工程師學會會長潘
樂陶與她有何關係。鄭若驊
承認，潘樂陶是她的丈夫。

潘樂陶在回應傳媒查詢
時指，他約於 5 年前購入
有關物業，並承認自己當
時注意不足，未有徵求專
業意見。
在前日收到屋宇署的通知

書後，他已立即請認可人士
檢查，並於同日開始工作，
希望盡快妥善處理事件，並
強調一旦發現有違規必定會
恢復至原狀。
不少傳媒都針對鄭若驊

從未提過潘樂陶為其丈夫
大炒花生，質疑佢係咪刻
意隱瞞，就連民主黨副主
席羅健熙也看不過眼，發
帖道：「鄭若驊之前冇透
露過婚姻狀況，又好難質
疑咩刻意隱瞞啩？佢未做

政府官員之前，冇任何責任要公開話
俾（畀）所有人聽佢私人感情生活細
節啩？佢上任時，應報的（嘅）嘢有
報番（返）咪得……」

■香港文匯報記者 羅旦

■■鄭若驊昨日會見傳媒交代事件鄭若驊昨日會見傳媒交代事件。。

